
Haitian Creole 

 

Pou Piblikasyon Imedya: 5/26/2016 GOUVÈNÈ ANDREW M. CUOMO
State of New York | Executive Chamber 
Andrew M. Cuomo| Gouvènè 

 
GOUVÈNÈ CUOMO ANONSE ADOPSYON RÈGLEMAN POU PWOTEJE VWA 
NAVIGAB AK ABITA NATIRÈL NEW YORK KONT ESPÈS ANVAYISAN YO 

 
Règleman nan tout eta egzije pou plezansye bato yo pran ‘Prekosyon Rezonab ’ 

kont pwopagasyon espès anvayisan akwatik atravè bato lwazi yo 

 
Gouvènè Andrew M. Cuomo jodia te anonse adopsyon nouvo règleman ki pral ede 
pwoteje dlo Eta New York yo kont pwopagasyon espès anvayisan akwatik yo epi 
konsève eko-sistèm lokal la. Gouvènè Cuomo te siyen l an lwa nan mwa septanm 2014, 
règleman yo entèdi lansman bato anvan ke yo pran ‘prekosyon rezonab,’ sa ki gen 
ladan pou retire plant vizib oswa ki gen rapò avèk bèt, jete materyèl yo komsadwa nan 
yon anplasman nan tè, ak tretman operatè yo kap lanse bato oswa waf ki flote nan dlo 
piblik yo. 
 
“Nou tout pataje yon responsabilite pou pwoteje anviwonman nou an, e aksyon pwo-
aktif sa yo se yon etap pwogrè enpòtan kòm nap travay pou kenbe dlo nou yo vyèj epi 
pwoteje eko-sistèm lokal nou yo pandan sezon bato sa a,” Gouvènè Cuomo te 
deklare. “Anpeche pwopagasyon espès anvayisan nan vwa navigab New York yo ap 
ede asire ke trezò natirèl nou yo rete yon gwo byen ekonomik pou ane kap vini yo.”  
 
Avèk plis pase 7,600 lak dlo dous, etan ak rezèvwa ansanm avèk 70,000 kilomèt rivyè 
ak sous dlo ak wiso, Eta New York patikilyèman vilnerab pou entwodiksyon espès 
anvayisan yo. Depi li fin etabli espès anvayisan akwatik yo, tankou pinèz dlo epine ak 
miryofil Erazyen, ka rapidman pwopaje atravè mas dlo ki konekte oswa nan “estope” 
sou bato lwazi plezansye ak pechè yo. Règleman sa yo se yon etap enpòtan nan 
inisyativ Gouvènè Cuomo pou konsève gwo vas kouran dlo New York sou danje espès 
anvayisan akwatik ka koze anviwonman an, sante imen ak ekonomi yon rejyon.  
 
Komisyonè pa Entèrim Depatman Konsèvasyon Anviwonman Basil Seggos te 
deklare, “Espès anvayisan akwatik ka koze danje grav nan espès natif nou an, eko-
sistèm akwatik ansanm avèk touris ki baze sou dlo. Nouvo règleman sa yo egzije 
aksyon pou anpeche pwopagasyon espès anvayisan yo fèt pa lansman nenpòt oswa 
eseye pou lanse yon bato oswa waf kap flote nan yon mas dlo piblik. Waf kap flote, 
bato, trelè ansanm avèk ekipman ki gen rapò yo se pami mwayen prensipal ke espès 
akwatik anvayisan yo ka deplase ant mas dlo yo.” 
 
Senatè Tom O'Mara Prezidan Komite Konsèvasyon Anviwonmantal Sena te 
deklare, “Kanotye endividyèl yo se premye liy defans kont pwopagasyon espès 

envayisan yo, e nouvo inisyativ sa ofri yon apwòch senp ki mande tout kanotye yo pou 
pran responsabilite yo pou ede pwoteje vwa navigab yo, ekonomi rejyonal touris ak djòb 
lokal yo. Pran tout etap posib pou sispann pwopagasyon espès anvayisan destriktif 
anvan yo pran jarèt se apwòch ki pi rantab ak bon sans pou lite kont menas grav sa nan 
anviwonman ak ekonomi Finger Lakes ansanm avèk lòt vwa navigab yo nan tout eta.” 
 
Manm Asanble Barbara Lifton te deklare, “Mwen kontan anpil pou m wè règleman sa 
pou anpeche pwopagasyon espès anvayisan akwatik yo ke New York te adopte. Nou 
konnen ke enpak espès sa yo tankou hydrilla ak zebra mussels, yo toulède te yon 
pwoblèm nan distri mwen an, ap devaste endistri lwazi nou an ki depann sou dlo si yo 
sichaje eko-sistèm natif la nan mas dlo nan eta. Aksyon prevansyon pou bato, kòm 
pwojè lwa mwen an sou espès anvayisan akwatik te mande, e règleman sa yo konfime, 
se sèl solisyon alontèm pou kenbe dlo nou yo klè san espès anvayisan endezirab.”  
 
Manm Asanble Steve Englebright, Prezidan Asanble sou Komite Konsèvasyon 
Anviwonman te deklare, “Espès anvayisan yo menase anviwònman New York lè y ap 
diminye divèsite byolojik la, epi chanje tout ekosistèm yo. Anvayisè sa yo ap detwi 
ekonomi an, ansanm avèk anviwonman, ansanm avèk aktivite lwazi New York. Nouvo 
règleman sa yo ap posibleman ede anpeche ak kontwole espès anvayisan akwatik yo.” 
 
Yo te fè yon peryòd kòmantè piblik apati 16 desanm 2015 pou rive nan dat 1ye Fevriye 
2016 sou règleman ki pwopoze yo. Ou ka wè Nouvo règleman final la ansanm avèk 
enfòmasyon ki sipòte lè ou vizite lyen ki annaprè a. 
 
Pou aprann plis sou espès akwatik anvayisan ak menas ke yo poze nan Eta New York 
tanpri vizite lyen ki annaprè yo. 

